
SRA. ALCALDESA PRESIDENTA DO CONCELLO DE VIGO

           O concelleiro Santiago Domínguez Olveira, en nome do Grupo Municipal do BNG, apresenta a seguinte MOCIÓN para a súa aprobación no vindeiro Pleno da Corporación Municipal.:

EXPOSICIÓN DE MOTIVOS:

De todos e todas é sabido que na nosa cidade existe un claro déficit de bibliotecas públicas. Esta situación tórna-se se cabe máis problemática cando chegan as épocas de exames e os mozos e mozas atopan dificultades para atopar lugares axeitados onde poder estudar,  sobre todo, pensando nos horarios que máis lle poden interesar, é dicir, na franxa nocturna.


Ademais deste problema teremos que plantexarnos a inexistencia de lugares exclusivos para o estudo, xa que as bibliotecas terían que ser espacios onde ademais se potenciara a investigación, a propria lectura, etc.


Pensamos dende o BNG que non sería demaisado costoso buscar algúns locais no centro da cidade, dotalos de mobiliario indispensábel (mesas, sillas e ordenadores) e acondicionalas como salas de estudo exclusivamente, algo que é altamente demandado polos propios mozos e mozas.


En definitiva, pensamos que se pode traballar en dúas liñas: en primeiro lugar tratando de chegar a convenios coas bibliotecas privadas para que amplien o seu horario na franxa nocturna (e tamén facelo mesmo coa biblioteca Central), e en segundo lugar establecer salas de estudo no centro da cidade. Deste xeito estariamos a ofertar aos nosos mozos e mozas varias oportunidades para afrontar as súas horas de estudo en lugares axeitados.


Por todo o exposto este concelleiro, en nome do Grupo Municipal do BNG, propón ao Pleno da Corporación o seguinte 

ACORDO:

1.- O Pleno da Corporación insta ao Governo Municipal a iniciar os trámites necesarios para conseguir que a Biblioteca Central e as privadas do centro da cidade amplíen os seus horarios en épocas de exame para facilitar que na franxa nocturna poidan estar abertas.

2.- Que o Governo municipal acometa o establecemento de salas de estudo no centro da cidade a disposición dos mozos e mozas estudantes.

Vigo, 12 de Xaneiro de 2004

Asdo:Margarida Martíns Vilanova

